
प्रेस विज्ञप्ति
मर्चेंट्स ऑफ उत्तर प्रदेश के  अध्यक्ष पद पर श्री मयंक खन्ना एवं उपाध्यक्ष पद पर श्रीमती वर्षा 

सिंघानिया का अधिष्ठापन समारोह

मर्चेंट्स ऑफ उत्तर प्रदेश (MCUP) के  अध्यक्ष पद पर श्री मयंक खन्ना तथा उपाध्यक्ष पद पर श्रीमती वर्षा सिंघानिया 
की पदस्थापना समारोह स्टेटस क्लब में संपन्न हुई। इस अवसर पर आयोजित भव्य समारोह में मुख्य अतिथि श्री 
राजीव शुक्ला सहित संस्था के  पदाधिकारी, पूर्व अध्यक्ष एवं बड़ी संख्या में गणमान्य अतिथि उपस्थित रहे।
कार्यक्रम का शुभारंभ अतिथियों द्वारा दीप प्रज्वलन के  साथ हुआ। दीप प्रज्वलन में नवस्थापित अध्यक्ष श्री मयंक 
खन्ना, निवर्तमान अध्यक्ष श्री अभिषेक सिंघानिया, मुख्य अतिथि श्री राजीव शुक्ला तथा चैम्बर के  पूर्व अध्यक्ष अतुल 
कनोडिया, मुकु ल टंडन, बी के  लाहोटी, संजीव झुनझुनवाला, डॉ आई एम रोहतगी ने सहभागिता की। इसके  पश्चात 
राष्ट्रगान हुआ।
समारोह में निवर्तमान अध्यक्ष श्री अभिषेक सिंघानिया ने स्वागत संबोधन दिया| उन्होंने मर्चेंट्स चेंबर की लखनऊ 
शाखा स्थापित करने  प्रक्रिया को प्रारम्भ करने का निर्णय लिया  और मुख्य  अथिति राजीव शुक्ला जी ने अपने 
उध्बोधन में इस प्रस्ताव की सराहना करते हुए इसको कानपुर के  उद्योगो की कठिनाइया दूर करने वाला एक  अच्छा 
कदम बताया |
आशीष चौहान ने संस्था की गतिविधियों, उपलब्धियों एवं भावी दिशा पर आधारित प्रस्तुति (PPT) के  माध्यम से 
जानकारी साझा की। 
इसके  उपरांत मुख्य अतिथि श्री राजीव शुक्ला द्वारा श्री मयंक खन्ना को अध्यक्ष पद की औपचारिक पदस्थापना 
कराई गई। इस अवसर पर दोनों नवनियुक्त पदाधिकारियों ने संस्था के  उद्देश्यों को आगे बढ़ाने तथा व्यापारिक 
समुदाय के  हितों के  लिए सक्रियता से कार्य करने का संकल्प व्यक्त किया।
अपने संबोधन में नवनियुक्त अध्यक्ष श्री मयंक खन्ना ने संस्था के  सभी सदस्यों का आभार व्यक्त करते हुए कहा कि 
नई जिम्मेदारी उनके  लिए सम्मान के  साथ-साथ एक महत्वपूर्ण दायित्व भी है। उन्होंने व्यापारियों की समस्याओं को 
प्रभावी ढंग से सामने लाने, व्यापारिक समुदाय के  बीच बेहतर समन्वय स्थापित करने तथा संस्था की गतिविधियों 
को सभी सदस्यों की सहभागिता से और अधिक व्यापक बनाने की प्रतिबद्धता व्यक्त की।
मुख्य अतिथि श्री राजीव शुक्ला ने अपने संबोधन में श्री मयंक खन्ना एवं श्रीमती वर्षा सिंघानिया को नई 
जिम्मेदारियों के  लिए बधाई दी। उन्होंने संस्था के  पदाधिकारियों एवं सदस्यों को व्यापारिक समुदाय के  विकास और 
आपसी सहयोग की दिशा में निरंतर कार्य करने के  लिए शुभकामनाएं  दीं। उनका स्पष्ट मत था की कानपूर के  
व्यवसायी अत्यंत उद्यमशील है और चैम्बर को उनकी आवाज और कठिनाइयों को सरकार से हल करने में अहम 
भूमिका निभानी चाहिए |



समारोह के  दौरान निवर्तमान अध्यक्ष श्री अभिषेक सिंघानिया एवं अध्यक्ष श्री मयंक खन्ना द्वारा मुख्य अतिथि श्री 
राजीव शुक्ला को स्मृति-चिह्न भेंट कर सम्मानित किया गया। 
चैम्बर पूर्व अध्यक्षों एवं सदस्यों ने सर्वसम्मत्ति से अभिषेक सिंघानिया को चैम्बर का आजीवन संरक्षक की उपाधि दी 
तथा स्मृति चिन्ह भेंट किया |
कार्यक्रम के  अंत में उपाध्यक्ष अतुल कनोडिया ने सभी अतिथियों, पूर्व अध्यक्षों, पदाधिकारियों एवं सदस्यों के  प्रति 
आभार व्यक्त करते हुए धन्यवाद ज्ञापित किया। समारोह का समापन हाई-टी के  साथ हुआ।
कार्यक्रम का संचालन काउंसिल सदस्य सुशील शर्मा जी द्वारा किया गया |
मर्चेंट्स ऑफ उत्तर प्रदेश (MCUP) के  इस स्थापना समारोह ने संस्था में नई नेतृत्व व्यवस्था की औपचारिक शुरुआत 
का संदेश दिया। उपस्थित सदस्यों एवं अतिथियों ने नवनियुक्त अध्यक्ष श्री मयंक खन्ना एवं उपाध्यक्ष श्रीमती वर्षा 
सिंघानिया को उनके  कार्यकाल के  लिए शुभकामनाएं  प्रेषित कीं।
इस अवसर पर संदीप गुप्ता, नवीन खन्ना, आर के  अग्रवाल, मनु अग्रवाल, श्याम मेहरोत्रा, ऐ के  सराओगी, अनिल 
अग्रवाल, प्रेम मनोहर गुप्ता, विजय पांडे, राजेश मेहरा, ईश्वर सिंह वर्मा, तरुण गर्ग, शेष नारायण त्रिवेदी, विश्व नाथ 
गुप्ताआदि गणमान्यजन उपस्थित रहे।


